
Kebawah Duli Yang Maha Mulia Paduka Seri Baginda Sultan Haji Hassanal Bolklah Mu'lzzaddin Waddanlah, Sultan Dan Yang Di-Pertuan

Negara Brunel Darussalam bersama dengan Paduka-Paduka anakanda baginda dan sebahagian daripada jamaah sedang menghayati bacaan
surah Yaasiin sebelum ianya diakhiri dengan do'a kesyukuran sempena Hari Kebangsaan yvang ke-14.

ZULKAEDAH/ZULHILJJAH 1418

ebawah Duli Yang Maha

Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah, Sultan
Dan Yang Di-Pertuan Negara
Brunei Darussalam, antara lain
telah bertitah supaya negara
dipelihara dan dibangunkan dengan
iringan do’a.

Menurut baginda: “Kita pelihara
dan bangunkan negara dengan
iringan do’a semoga ia terus
diberikan perlindungan aleh Allah,

dimakmurkanNva dengan rahmat
dan nikmat serta rezeki vang
mantap”.

Titah ini dititahkan oleh baginda
vang disiarkan melalui Radio dan
Televisyen Brunei sempena
menyambut Hari Kebangsaan
Negara Brunei Darussalam kali ke-
14 tahun pada hari Ahad 25 Syawal,
1418 bersamaan dengan 22
Februari. 1998.

(bersambung ke muka 20)

PENYAMPAI WAWASAN INSTITUS! FATIVA

UMRAH
TREND DESTINASI
PERCUTIAN

r mrah disebut juga sebagai haji

! kecil. Sungguhpun hukumnya
sunat tetapi pahalanya sangat besar
bila dikerjakan. la boleh dikerjakan
hila-bila masa di sepanjang tahun. Di-
dalam kitab 5ahih Bukhari
menyebutkan: Dari Abu Hurairah
Radhiallahu Anhu bahawasanya
Rasulullah Sallallahu Alaihi
Wasallam bersabda maksudnya:
“Umrah ke umrah yang lain
menghapuskan dosa di antara
keduanya. Haji Mabrur itu tidak ada
balasannya melainkan syurga”.

Mengerjakan ibadah umrah kini telah
menjadi trend kepada keseluruhan
umat Islam, tidak terkecuali kita di
Negara Brunei Darussalam. Trend ini
menggambarkan suatu
perkembangan yang sihat dalam
konteks kehidupan beragama di-
kalangan umat Islam. Sememangnya
aktiviti ini Iebih baik daripada
mengadakan lawatan ke destinasi-
destinasi lain.

Lebih besar lagi pahalanya, jika
ibadah umrah itu dikerjakan dalam
bulan Ramadhan, kerana ibadah yang
dilakukan dalam bulan Ramadhan itu
dilipat-gandakan pahalanya oleh
Allah. Di samping itu, suasana di
tanah suci juga pada masa itu lebih
menggalakkan orang untuk benar-
benar bertagarrub dan khusyu’
kepada Allah. Di sana kita betul-betul
dapat merasakan betapa hampirnya
akhirat serta betapa juga semua
aktiviti yang bersifat duniawi adalah

kabur dan malap buat sementara.

Selain daripada kelebihan kerana ia
dikerjakan dalam bulan Ramadhan,
kelebihan yang lain ialah kerana kita
dapat beribadat di dua buah masjid
utama iaitu Masjid Nabawi di
Madinah dan Masjid al-Haram di
Mekah. Menurut hadis sahih, satu
sembahyang di Masjid Nabawi lebih
afdhal dari seribu sembahyang di
masjid yang lain, kecuali Masjid al-
Haram. Di dalam kitab Sahih Bukhari
menyebutkan sebuah hadis dari Atha’
vang didengarnya daripada Ibnu
Abbas Radhiallahu Anhu mengenai
seorang perempuan yang
berhalangan untuk menunaikan haji
kerana suatu pekerjaan yang tidak
dapat ditinggalkan, lalu Rasulullah
Sallallahu “Alaihi Wasallam
bersabda: “Jika demikian, maka nanti
apabila telah tiba bulan Ramadhan,
hendaklah kamu mengerjakan umrah
ketika itu, sebab sesungguhnya sekali
umrah dalam bulan Ramadhan itu
sama dengan sekali (haji) atau pahala
menyamai dengannya.”

Trend tersebut merupakan suatu
perubahan dalam fenomena sosial
yang sekaligus merubah hala tujuan
destinasi percutian sama ada secara
persendirian, perkumpulan atau
berkeluarga. Aktiviti ini tidak syak
lagi sangat menguntungkan kerana di
samping dapat beribadah di tanah
suci ia juga memberi peluang untuk
melancong, melihat tempat-tempat
bersejarah dan lain-lain. Ia juga akan
berfungsi mengembalikan ingatan
kita kepada pengorbanan dan
perjuangan Rasulullah Sallallahu
‘Alaihi Wasallam di zaman silam,
yvang sekaligus menambahkan cinta
kasih kita kepada Baginda.

Sehubungan dengan ini, secara
tradisinya tidak lama lagi negara kita
akan beralih pula kepada persiapan
jemaah haji ke tanah suci. Al-Hadaf
dengan amat sukacita turut
mengucapkan selamat menunaikan
ibadah haji dan semoga beroleh haji
yang mabrur.

SIDANG

PENGARANG

KETUA PENGARANG

Awang Ahmad Bukhari bin Pehin Siraja
Khatib Haji Abu Hanifah,
Fengarah Pentadbiran.

PENOLONG KETUA PENGARANG

Awang Hajl Mohidin bin Hajl Mustapha

PENGARANG

Awang Ha|l Japar kin Haji Maidin
Awang Haji Afias bin Pengarah Haji Jalil
Awang Haj Yakob bin Hail Melali
Awang Hajl Duraman bin Haji Kula
Awang Haji Mohd. Mur Lubis bin Abdul Razak
Dayang Hajah Saifah binti Haji Tuah
Dayang Siti Alawiyah binti Haji Mohd, Zaingi

URUSAN
FOTO

Awang Haji Yakob bin Haii Metali
Pengiran [brahim bin Pg. Hajl Bakar

PEMBAHAGIAN | PENGEDARAN

Pegawai-Pegawai dan Kakitangan,
Jabatan Mufti Kerajaan,
Jabatan Perdana Menteri,
Megara Brunei Darussalam.

Fenima Hasih
atas efisan Fote
kepada:

Jabatan Fenceangan,
Joabatan Fesdana, Mentesi.

Fusat Da'walt Talamich,
SHementesian Hal Efwal Hgama.

PERINGATAN

Jagalah suratberita ini
dengan baik dan cermat,
kerana ia mengandungi
ayat-ayvat al-Quran dan
hadis Nabi

AMALKAN
NILAI-NILAI
LUHUR DAN
KASIH SAYANG
— titah

> ebawah Duli Yang Maha
Mulia Paduka Seri Baginda
Sultan Dan Yang Di-Pertuan Negara
Brunei Darussalam bertitah tentang
betapa perlunva sifat-sifat kasih
sayang di dalam kehidupan kita.
Menurut baginda semua orang
memerlukan kasih sayang di
samping harta benda. Tanpa kasih
sayang dunia akan pincang buat
selama-lamanya.

Menanamkan sifat kasih sayang
amat penting di dalam kehidupan
bernegara dan berbangsa. lebih-
lebih lagi dalam konteks hidup
beragama. Islam sangat
menekankan hakikat ini, sehingga
kehidupan itu diibaratkan sebagai
satu tubuh badan, apabila salah satn
anggota sakit, maka
keseluruhannya akan merasa
kesakitan. Dengan makna lain,
orang-orang yang serba
kekurangan di dalam masyarakat
mesti dibantu untuk meringankan
bebanan hidup yang mereka alami.
Di  dalam sebuah hadis
menyebutkan daripada Nu'man bin
Basyir Radhiallahu Anhu katanya:
Sabda Rasulullah Sallallahu *Alaihi
Wasallam: “Perumpamaan orang
mukmin dalam percintaan,
berkasihan dan kemesraan mereka
adalah seperti batang tubuh. Bila
salah satu daripada anggota

ke

Kebawah Duli Yang Maha Mulia Paduka Seri Baginda Sultan Haji

Hassanal Bolkiah Mu'izzaddin Waddauwlah, Suitan Dan Yang Di-Pertuan
Negara Brunei Darussalam ketika bertitah sempena Hari Raya ‘ldul

Fitri tahun 1418 hifriaf.

merintih kesakitan maka segala
anggota lain akan turut sama
berjaga dan demam.” (Hadis
riwayat Syaikhan).

Konsep hidup yang diajarkan oleh
Islam inilah vang ditekankan oleh
Kebawah Duli Yang Maha Mulia
Paduka Seri Baginda Sultan Dan
Yang Di-Pertuan Negara Brunei
Darussalam supaya diamalkan oleh
kita  semua dalam praktik
kehidupan seharian. Titah Baginda:
“Kasihi tanahair, kasihi bangsa,
kasihilah bahasa, kasihi diri sendiri
dengan memelihara dan
mengamalkan semua nilai-nilai
luhur dalam hidup terutama sekali
agama kita yang maha suci.”

Di dalam kehidupan masyarakat
kita memang telah sedia tertanam
nilai-nilai luhur yang telah berakar
umbi sejak turun temurun. Walau
bagaimanapun, dengan berlalunya
arus masa dan pengaruh suasana,
dikhuatiri nilai-nilai tersebut sedikit
demi sedikit akan berkurangan.
Justeru kerana itu, sempena Hari
Raya ‘Idul Fitri yang mulia dan
berkat bulan Ramadhan vang baru
lalu, Kebawah Duli Yang Maha
Mulia Paduka Seri Baginda Sultan
Dan Yang Di-Pertuan Negara
Brunei Darussalam menitahkan

perkara tersebut agar ia akan terus
dipelihara dan diamalkan. Hal ini
adalah kerana nilai-nilai tersebut
boleh menjamin kerukunan dan
kesejahteraan hidup.

Dengan wujudnya perasaan kasih
sayang dan simpati, menurut
baginda lagi, nasib orang-orang
miskin dan lemah akan dapat
terbela. Dalam posisi yvang lain,
pengabaian terhadap mereka itu
bererti akan menyebabkan
kepincangan  hidup  dalam
masyarakat,

Sebagal seorang raja vyang
mengasihi rakyatnya dan begitu
juga sebaliknya, baginda sentiasa
prihatin terhadap kesejahteraan
hidup rakyat baginda. Lantaran itu
baginda menyeru supaya rakyat
baginda akan tetap berpegang kuat
dengan nilai-nilai kasih sayang
tersebut.

Kebawah Duli Yang Maha Mulia
Paduka Seri Baginda Sultan Dan
Yang Di-Pertuan Negara Brunei
Darussalam bertitah demikian
sempena Hari Raya ‘Idul Fitri 1418
vang disiarkan melalui Radio dan
Televisven Brunei pada malam |
Syawal, 1418 bersamaan 29
Januari, 1998,

AL-QURAN

MENGHAPUS
KESEDIHAN DAN
KEKELIRUAN

Duli Yang Teramat Mulla Paduka Serfi Pengiran Perdana Wazir Sahibul Himmah Wal-Wagqar

Pengiran Muda Mohamed Bolkiah, sewakty menjadi Timbalan Sultan ketika berkenan
mengurniakan sabda di Majlis Sambutan Nuzul al-Quran tahun 1418 hijriah.
uli Yang Teramat Mulia Paduka

D Seri Pengiran Perdana Wazir
Sahibul Himmah Wal-Waqar
Pengiran Muda Mohamed Bolkiah,
sewaktun menjadi Timbalan Sultan
bersabda menggalakkan umat Islam
untuk melihat ajaran-ajaran  [slam
dalam menempuh berbagai masalah
yang dialami oleh umat Islam di
dunia hari ini.

Duli Yang Teramat Mulia menambah
sabda bahawa di rantau Asia
Tenggara terdapat masalah ekonomi
dengan keadaannya yang amat

Menurut Duli Yang Teramat Mulia,
melalui  al-Quran, ia boleh
menghapus kesedihan dan juga
kekeliruan, yang mana pengajaran ini
menyeru kita untuk hidup rukun
damai sesama sendiri dan
menghormati jiran tetangga. Selain
itu, menurut Duli Yang Teramat
Mulia, pengajaran al-Quran juga

membimbangkan. manakala
kedudukan pasaran saham yang tidak
menentu membuatkan nilai mata
wang semakin menurun.

Firma-firma perdagangan yang
dipercayai kukuh, sabda Duli Yang
Teramat Mulia, telah terjejas dan
pengangguran semakin bertambah
serta simpanan terancam.

*Apabila keadaan sedemikian
berlaku pengajaran vang diturunkan
kepada kita melalui Nabi Muhammad
Sallallahu ‘*Alaihi Wasallam
mempunyai pengertian yang sangat
bermakna”, sabda Duli Yang Teramat
Mulia.

Duli Yang Teramat Mulia bersabda
demikian di Majlis Sambutan Nuzul
al-Quran yang telah diadakan pada
I8hb Ramadhan, 1418 hijriah
bersamaan dengan 17hb Januari,
1998 di Pusat Persidangan
Antarabangsa, Berakas.

Berangkat dan hadir di majlis itu ialah
Yang Amat Mulia Pengiran-Pengiran
Cheteria, Yang Berhormat menteri-
menteri kabinet, ahli majlis-majlis
mesyuarat, timbalan-timbalan
menteri, perwakilan-perwakilan
asing, setiausaha-setiausaha tetap,
ketua-ketua jabatan dan para
Jjemputan.

=

menggalakkan kita untuk berharap
dan melarang dari berpulus asa.

Perwakilan asing, setiausaha teiap , ketua-ketua jabatan adalah di antara yang menghadiri
Sambutan Nuzul al-Quran tahun 14718 hijriah.

SEMBAHYANG
MEMBENTUK
GENERASI BERMORAL

Muda Haji Sufri Bolkiah, sewaktu menjadi Timbalan Sultan berkenan mengurniakan sabda di
majlis Sambutan lsrak dan Mikraj tahun 1418 hijriak.

D uli Yang Teramat Mulia Paduka Seri Pengiran Bendahara Seri
Maharaja Permaisuara Pengiran Muda Haji Sufri Bolkiah, sewalktu
menjadi Timbalan Sultan telah bersabda dengan penuh keyakinan bahawa
sembahyang berjemaah boleh menjadi salah satu cara untuk mendekatkan
dan merapatkan lagi hubungan keluarga. Ini adalah kerana konsep
sembahyang berjemaah itu mengandungi unsur-unsur komunikasi, perpaduan,
silaturahim, Kepemimpinan dan sebagainya. Menurut Duli Yang Teramat
Mulia kekukuhan institusi keluarga memainkan peranan penting dalam
mewujudkan suasana harmoni, bermoral dan berakhlak tinggi dalam
pergaulan.

Menurut Duli Yang Teramat Mulia
lagi, kesan sembahyang dapat juga
dilihat dari segi hidup bermasyarakal
dan bernegara, kerana orang yang
benar-benar memahami hakikat
sembahyang, dalam ertikata
mengerjakan ibadah sembahyang itu
dengan ikhlas dan penuh khusyuk
akan terperlihara daripada gejala al-
fahsya' dan al-mungkar. Dengan
demikian akan terbentuklah manusia
vang berperibadi luhur, berakhlak
mulia dan ideal.

Adalah tidak diragukan bahawa
dengan sembahyang yang sempurna
itu akan dapat menghindarkan kita
daripada melakukan perbuatan keji
dan mungkar. Firman Allah:
“Sesungguhnya sembahyang itu
mencegah daripada melakukan
perbuatan-perbuatan keji dan
mungkar.” Ini akan dapat dilihat
kesannya dalam  kehidupan
berkeluarga, bermasyarakat dan
bernegara. Kesan inilah yang akan
menyumbang kepada keamanan dan
ketenteraman negara yang boleh
membantu ke arah kemantapan
sosial.

Sesuai dengan sabda di atas, dalam
rangka untuk melahirkan warga vang
bermoral dan berakhlak mulia, Duli
Yang Teramat Mulia bersabda
menyarankan agar program-program
pembinaan akhlak kepada kanak-
kanak terus dipergiatkan dalam
menghadapi cabaran era globalisasi
dan ‘borderless world’.

Duli Yang Teramat Mulia bersabda
demikian di Majlis Sambutan Israk
Mikraj Tahun 1418 hijriah di Pusat
Persidangan Antarabangsa Berakas
pada 27 Rejab, 1418 bersamaan 27
November, 1997 yang lalu.

Berangkat dan hadir di majlis itu
ialah Yang Amat Mulia Pengiran-
Pengiran Cheteria, Yang Berhormat
menteri-menteri kabinet, ahli majlis-
majlis mesyuarat. timbalan-timbalan
menteri, setiausaha-setiausaha tetap,
perwakilan-perwakilan asing, ketua-
ketua jabatan dan para jemputan.

















































